
विषय:
कृषि क्षेत्र में रोजगार के अवसर
1101. 
श्रीमती झरना दास बैद्य: 

क्या कृषि मंत्री यह बताने की कृपा करेंगे कि:
(क) 
क्या यह सच है कि कृषि क्षेत्र में रोजगार के अवसरों में कमी आई है; और
(ख) 
यदि हां, तो इस संबंध में सरकार द्वारा की गई कार्रवाई का ब्यौरा क्या है?

उत्‍तर
कृषि एवं खाद्य प्रसंस्‍करण उद्योग मंत्रालय में राज्‍य मंत्री 
(श्री तारिक अनवर)
(क) से (ख):  12वीं पंचवर्षीय योजना के लिए रोजगार, योजना एवं नीति पर कार्यकारी दल की रिपोर्ट के अनुसार, कृषि क्षेत्र में रोजगार 2004-05 में 258.93 मिलियन से घटकर 2009-10 में 243.21 मिलियन हो गया है। इस गिरावट के कारण हैं- उद्योग एवं सेवा क्षेत्रों में बेहतर रोजगार अवसर, कृषि में कम उत्‍पादकता, शहरीकरण में वृद्धि तथा पलायन आदि।
सरकार ने कृषि क्षेत्र में उत्‍पादकता में सुधार लाने तथा अतिरिक्‍त रोजगार का सृजन करने के संबंध में अनेक उपाय किए हैं। कृषि क्षेत्र में क्रियान्‍वित महत्‍वपूर्ण कार्यक्रमों में शामिल हैं- बृहत कृषि प्रबंधन(एमएमए), राष्‍ट्रीय खाद्य सुरक्षा मिशन (एनएफएसएम), राष्‍ट्रीय कृषि विकास योजना (आरकेवीवाई), ग्रामीण भंडारण योजना, कृषि विपणन अंतसंरचना का विकास, लघु सिंचाई, एकीकृत तिलहन, दलहन, पामआयल तथा मक्‍का योजना (आईसोपाम) एवं राष्‍ट्रीय बागवानी मिशन (एनएचएम)। 

ये योजनाएं कृषि उत्‍पादन एवं उत्‍पादकता में वृद्धि करने के अतिरिक्‍त आन-फार्म एवं गैर-फार्म रोजगार का भी सृजन करती है।
